
Or les os eftans bien nettoyez, ils les mirent partie
dans des facs, partie en des robbes, les chargerent
fur leurs épaules, & couurirent ces pacquets d’vne
autre belle robbe pendante. Pour les corps entiers,
ils les mirent fur vne efpece de bracart, & les por-
terent auec tous les autres chacun en fa Cabane, ol
chaque famille fit va feftin 4 {es morts.

Retournant de cefte fefte auec vn Capitaine qui a
V'efprit fort bon, & eft pour eftre quelque iour bien
auant dans les affaires [200] du Pais, ie luy demanday
pourquoy ils appelloient les os des morts Azisken. 11
me répondit du meilleur fens qu'il euft, & ie recueil-
ly de fon difcours, que plufieurs s'imaginent que nous
auons deux ames, toutes deux diuifibles & mate-
rielles, & cependant toutes deux raifonnables; 1'vne
fe fepare du corps a la mort, & demeure neantmoins
dans le Cimetiere iufques a la fefte des Morts, apres
laquelle, ou elle fe change en Tourterelle, ou felon
la plus commune opinion, elle s’en va droit au village
des ames. L’autre eft comme attachée au corps &
informe, pour ainfi dire, le cadaure, & demeure en
la foffe des morts, apres la fefte, & n’en fort iamais,
fi ce n'eft que quelqu'vn l’enfante de rechef. Il
m’apporta pour preuue de cette metempiychofe, la
parfaite reffemblance qu’ont quelques-vns auec quel-
ques perfonnes defuntes; Voila vne belle Philofophie.
Tant y a, que voila pourquoy ils appellent les os des
morts, Aiisken, les ames.

Vn iour ou deux auparauant que de partir pour la
fefte, ils porterét toutes ces ames dans vne des plus
grandes Cabanes du Village, ol elles furent vne par-
tie attachée [201] aux perches de la Cabane, & 'autre
eftallée par la Cabane, & le Capitaine les traita, &



